
გვერდი მოამზადა ეკა შავიძემ

ხარაგაულის მუნიციპალიტეტის მერმა ნიკოლოზ თოფურიძემ  ინფრასტრუქტურული პროექტების 
მონიტორინგი განახორციელა

ხარაგაულის მუნიციპალიტეტის მერმა  ნიკოლოზ თო-
ფურიძემ  პირველ მოადგილესთან,  არჩილ მაღრაძესთან,  
ერთად, ნადაბურის ადმინისტრაციულ ერთეულში მიმდი-
ნარე ინფრასტრუქტურული პროექტები მოინახულა.  მუ-
ნიციპალიტეტის ხელმძღვანელი პირები ნადაბურის საავ-
ტომობილო გზის მშენებლობის   სამუშაოებს  ადგილზე 
გაეცნენ, სადაც ბეტონის საფარის დაგება მიმდინარეობს. 
პროექტი რეგიონული განვითარების ფონდიდან 578 498 
ლარით ფინანსდება, რომლის ფარგლებში რეაბილიტაცია 
ჩაუტარდება 5 428 - მეტრიან გზას. სამუშაოებს  შპს „სა-
პოვნელა” ასრულებს. პირველმა პირებმა  ასევე  მოინა-
ხულეს ხიდ-ბოგირებისა და ციცქიურის უბანში  გაბიონის 
მშენებლობის პროცესი, რომლებზეც სამშენებლო სამუშა-
ოები უახლოეს მომავალში დასრულდება.  ნადაბურის ად-
მინისტრაციულ ერთეულში ოთხ ხიდ-ბოგირს უტარდება 
რეაბილიტაცია. პროექტის ღირებულება 60 000 ლარია, 
რომელიც სტიქიის სალიკვიდაციო ფონდიდან არის დაფი-

ნანსებული. ციცქიურში გაბიონის აღდგენითი სამუშაოები 
აქტიურ ფაზაში მიმდინარეობს, პროექტის ღირებულება 
69 800 ლარს შეადგენს და დაფინანსებულია სტიქიის სა-
ლიკვიდაციო ფონდიდან. სამუშაოებს ასრულებს  „ლოდი 
პლიუსი”.

 გარდა ამისა,  ნიკოლოზ თოფურიძემ  საქარიქედში ცენ-
ტრალურ გზაზე მიმდინარე სარეაბილიტაციო სამუშაოები 
დაათვალიერა და ადგილობრივ მოსახლეობას გაესაუბრა.

 სოფელში გზის რეაბილიტაციის მეორე ეტაპი 2019 წელს 
განახლდა. პროექტი, რომლის ფარგლებში გზის 900 - მეტ-
რიანი მონაკვეთი მობეტონდება, რეგიონული განვითარების 
ფონდიდან 137 777 ლარით ფინანსდება. 

 ხელშეკრულების თანახმად, გზის რეაბილიტაცია აპრი-
ლის ბოლოს დასრულდება. სამუშაოებს შპს „საჩხერგზა” ას-
რულებს.

 გასულ წელს საქარიქედში რეაბილიტაცია გზის 1318 - 
მეტრიან მონაკვეთს ჩაუტარდა.

ყველაზე ახალგაზრდა მრავალშვილი-
ანი დედა ხარაგაულის მუნიციპალიტეტ-
ში, სოფელ მარელისში,  ცხოვრობს.  33 
წლის მარინე კვანჭიანს 7 შვილი ჰყავს. 
უფროსი 13 წლისაა, პატარა დათა კი - 
ერთი წლის.   სულ მალე  ცხრასულიანი 
ოჯახი ახალ სახლში დაიდებს ბინას. მათ 
უკვე მიიღეს მერის სარეზერვო ფონდი-

დან 10 000 ლარი და საკუთარ ეზო-
ში სახლის მშენებლობას უახლოეს 
დღეებში დაიწყებენ.

 „უფროსი ბიჭი ბებიასთან მი-
დის დასაძინებლად,  ადგილი რომ არ 
გვაქვს, ერთ ოთახში ვცხოვრობთ და 
ეს დიდ პრობლემებს გვიქმნის. როცა 
დაპირება გაიცა ბატონი მერისგან, 
ცოტა დაუჯერებლად  გვეჩვენა,   მაგ-
რამ იმედი კი  გვქონდა.  ახლა ისიც 
არ ვიცი,  მადლობა როგორ გადაგიხა-
დოთ”, - გვეუბნება გმირი დედა.

მუნიციპალიტეტის მერმა ნიკო-
ლოზ თოფურიძემ და პირველმა მოადგი-
ლემ  არჩილ მაღრაძემ მრავალშვილიანი 
ოჯახი პირადად მოინახულეს და პრობ-
ლემებს ადგილზე გაეცნენ.   აღმოჩნდა, 
რომ მათ  ტელევიზორიც  არ ჰქონდათ.  
მერის პირველმა მოადგილემ არჩილ მაღ-
რაძემ  ეს პრობლემა რამდენიმე დღეში 
მოაგვარა და პატარები გაახარა.

მრავალშვილიან ოჯახს   მერიის სარეზერვო  
ფონდიდან  10 000 ლარი გადაეცა

სამედიცინო კორპორაცია „ევექსის”  
ქუთაისის რეფერალური ჰოსპიტალი და 
დაავადებათა კონტროლისა და საზოგა-
დოებრივი ჯანმრთელობის ეროვნული 
ცენტრის იმერეთის სამმართველო, ხა-
რაგაულის მერიისა და საზოგადოებრივი 
ჯანდაცვის ცენტრის მხარდაჭერით, აპ-
რილის თვეში  მუნიციპალიტეტის მოსახ-
ლეობისთვის უფასო სამედიცინო გამოკ-
ვლევებს ჩაატარებს.

აღნიშნულის შესახებ ხარაგაულის მუ-
ნიციპალიტეტის მერთან,  კლინიკა „ევექ-
სის” რეგიონულმა წარმომადგენელმა    
თამარ ჩინჩალაძემ, დაავადებათა კონტ-
როლისა და საზოგადოებრივი ჯანმრთე-
ლობის ეროვნული ცენტრის იმერეთის 
სამმართველოს უფროსმა   გოჩა გიორ-
გიძემ და ხარაგაულის საზოგადოებრივი 
ჯანდაცვის მუნიციპალური ცენტრის დი-
რექტორმა შმაგი ხიჯაკაძემ იმსჯელეს. 

თამარ ჩინჩალაძის ინფორმაციით, 
პირველ რიგში, 26 მარტს,   „ევექსის” 
კლინიკაში მიიწვევენ მუნიციპალიტეტის 
მასშტაბით დასაქმებულ  ოჯახის ექი-
მებს, სადაც საინფორმაციო ხასიათის 
შეხვედრასთან ერთად ექიმები „ევექსის”  
ქსელის სერვისებს გაეცნობიან და უშუ-
ალოდ ნახავენ გარემოს, თუ სად უწევთ 

მათ მიერ გამოგზავნილ პაციენტებს 
გამოკვლევების ჩატარება. ექიმების ვი-
ზიტთან დაკავშირებულ საორგანიზაციო 
ხარჯებს    „ევექსის”   ქსელი დაფარავს.

რაც შეეხება უფასო სამედიცინო აქ-
ციას, გამოკვლევების ჩატარება იგეგმება 
ორ ზონაზე. ეს იქნება დაბის(ხარაგაული) 
ზონა და ცენტრალური საავტომობილო 
მაგისტრალის მიმდებარე სოფლების 
ზონა (ბორითი).

პაციენტებს მოემსახურებიან ევექსის 
კლინიკის მაღალკვალიფიციური ექიმები. 

პროგრამის ფარგლებში მოხდება საშ-
ვილოსნოს, კოლორექტალის, პროსტატის 
და მკერდის სიმსივნური დაავადებების გა-
მოკვლევები, ასევე პაციენტებს საშუალება 
ექნებათ მიიღონ ანგიოქირურგის, კარდი-
ოლოგის, ენდოკრინოლოგის კონსულტაცი-
ები. გინეკოლოგიური სერვისი, ექოსკოპია. 

მნიშვნელოვანია, რომ რადიოლოგები 
ადგილზე მოახდენენ დიაგნოსტირებას 
და, დამატებითი კვლევების აუცილებ-
ლობის შემთხვევაში,  მოხდება პაციენ-
ტის გადამისამართება, რის შემდეგაც 
ისინი უკვე, საყოველთაო ჯანდაცვის 
პროგრამის ფარგლებში,  მიიღებენ საჭი-
რო მომსახურებას.

ხარაგაულის მოსახლეობას  უფასო 
სამედიცინო   გამოკვლევები 

ჩაუტარდება

ხარაგაულის მუნიციპალიტეტში  მე-
რის სამოქალაქო მრჩეველთა საბჭომ პირ-
ველი სამუშაო  შეხვედრა გამართა. სხდო-
მა მუნიციპალიტეტის მერმა  ნიკოლოზ 
თოფურიძემ გახსნა და აღნიშნა, რომ მის-
თვის მნიშვნელოვანია საბჭოს თითოეული 
წევრის აზრი და მათთან ერთად მუშაობა 
უფრო საინტერესო და ნაყოფიერი იქნება. 

საბჭოს წევრები გაეცნენ დებულებას 
და შეიმუშავეს ის ძირითადი რეკომენდა-
ციები, რაზეც მომავალში  იმსჯელებენ. 
საუბარი იყო საბჭოს უფლებებზე, მიზ-
ნებსა და  კომპეტენციაზე. 

მრჩეველთა საბჭოს რიგით პირველ 
სხდომაზე წევრებმა ხმათა უმრავლესო-
ბით საბჭოს თავმჯდომარედ   ლალი სე-
ბისკვერაძე, ხოლო საბჭოს მდივნად - მა-
რიკა ხარატიშვილი აირჩიეს. 

მერის სამოქალაქო მრჩეველთა საბ-
ჭოს შემადგენლობა ასე გამოიყურება: 
ლალი სებისკვერაძე, მარიკა ხარატიშვი-
ლი, რამაზ ბლუაშვილი, შოთა ხარატიშ-
ვილი, ხათუნა მანჯავიძე, მარინა გოგია, 
ქეთევან ჩაჩანიძე, გიორგი ბარბაქაძე, 
გიორგი მუხურაძე, შოთა გოლუბიანი, 
შალვა ჩხეიძე.

შეგახსენებთ, რომ  საბჭოს საქმიანო-
ბის მიზანია ადგილობრივი თვითმმართ-
ველობის განხორციელებაში მოქალაქეთა 
მონაწილეობის ხელშეწყობა. იგი შექმნი-
ლია საქართველოს ორგანული კანონის 
„ადგილობრივი თვითმმართველობის კო-
დექსის” მოთხოვნის შესაბამისად. საბჭოს 
მიერ მიღებული გადაწყვეტილებები სა-
რეკომენდაციო ხასიათისაა და სავალდე-
ბულო ძალა არ აქვს.

მერის სამოქალაქო მრჩეველთა საბჭოს 
პირველი სხდომა ჩატარდა

18 მარტს გამართულ ბიუროს 
სხდომაზე დეპუტატებმა საბიუჯე-
ტო ცვლილების შესახებ იმსჯელეს. 
საკითხი მათ სახაზინო - საბიუჯეტო 
დაგეგმარების განყოფილების უფ-
როსმა ნინო მაღლაკელიძემ გააცნო. 
მომხსენებლის ინფორმაციით,  მოს-
წავლეთა ტრანსპორტით უზრუნველ-
ყოფისათვის  მიზნობრივი ტრანს-
ფერის ოდენობა  119 061 ლარით გა-
იზარდა.  გარდა ამისა, ცვლილების  
თანახმად, 4000 ლარი   უნდა მიიმარ-
თოს   მუნიციპალიტეტის საკრებუ-
ლოს შენობის რემონტისათვის; 2800 
ლარს ითხოვს  ა(ა)იპ „’დასუფთავები-
სა და კეთილმოწყობის” გაერთიანება  
საკანალიზაციო სისტემის გამარ-
თული ფუნქციონირებისათვის -  მა-
ღალი წნევის ტუმბოსა და მილების   
შესაძენად;   5300 ლარი სჭირდება   
ა(ა)იპ „სპორტისა და შიდა ტურიზმის 
ცენტრს”  წაგებული სასამართლო 
დავის  აღსრულების ეროვნულ  ბი-
უროში გადასახდელად; 8000 ლარი 
-  ა(ა)იპ „კულტურისა და ხელოვნების 
ცენტრს”  შეზღუდული შესაძლებ-
ლობების მქონე პირთათვის, კერძოდ 
უსინათლოთათვის, ბრაილის შრიფ-
ტით წერა-კითხვის  სწავლებისა და 
საზოგადოებაში ინტეგრაციის ხელ-
შეწყობისათვის;  7600 ლარი  - ა(ა)
იპ „საზოგადოებრივი ჯანდაცვის 
ცენტრს,”   მ.შ. 4000 ლარი   C ჰე-
პატიტზე, აივ-ინფექცია-შიდსზე და 
ტუბერკულოზზე ინტეგრირებული 
სკრინინგის უზრუნველსაყოფად და  
3600 ლარი - სველი წერტილების მო-
საწესრიგებლად.

 ზემოთ აღნიშნულიდან გამომდი-
ნარე,  მიმდინარე  წლის ბიუჯეტის 
შემოსულობები    13 423 561 ლარით 
განისაზღვრა,  ხოლო გადასახდელე-
ბი  -17 833 761 ლარით. 

დაუჭერენ  თუ არა  მხარს   დეპუ-
ტატები წარმოდგენილ საბიუჯეტო 
ცვლილებას, ამის შესახებ ცნობილი    
პირველ აპრილს გამართულ საკრე-
ბულოს მორიგ სხდომაზე გახდება.

თამარ მაღრაძე

ბიუროს სხდომაზე 
დეპუტატებმა 
საბიუჯეტო 

ცვლილება 
განიხილეს

საინტერესო ექსპერიმენტი  ბაღებში  - აქცია „ერთი დღით მამაკაცები აღმზრდელებად”
 თანამედროვე საზოგადოებაში მნიშვნელოვანია ადამიანების 

თანასწორობა, რაც გულისხმობს ქალისა და მამაკაცის თანაბარ 
ჩართულობას საზოგადოებრივ ცხოვრებაში. მომავალი თაობების 
აღზრდის  პროცესში  საჭიროა, რომ ოჯახებსა და სააღმზრდელო-
საგანმანათლებლო დაწესებულებებში  დაცული იყოს გენდერუ-
ლი ბალანსი და ბავშვები ქალისა და მამაკაცის როლების შესახებ 
არსებული სტერეოტიპებისგან გათავისუფლდნენ. 

როგორც ვიცით,   საქართველოში, ისე, როგორც მსოფლიოს 
ბევრ ქვეყანაში, საბავშვო ბაღებში მამაკაც აღმზრდელებს ვერ 
ნახავთ. არსებობს მოსაზრება, რომ    კაცი სრულიად უუნაროა, 
როცა საქმე მცირეწლოვან ბავშვს ეხება,  მაგრამ  ის, რომ მამა-
კაცის როლის ნაკლებობა  და უგულებელყოფა აღმზრდელობით 
პროცესში მთელ რიგ საკითხებში სავალალო შედეგს გვაძლევს, 
ბევრი ფსიქოლოგის მიერ დადასტურებულია. 

სწორედ ამ თემას მიეძღვნა ხარაგაულის საბავშვო ბაღებში   
ჩატარებული აქცია „ერთი დღით მამაკაცები აღმზრდელებად”, 
რომელიც  მუნიციპალიტეტის გენდერული თანასწორობის საბ-
ჭოსა და სკოლამდელ   დაწესებულებათა გაერთიანების  ორგანი-
ზებით    განხორციელდა. საინტერესო და,  ამავე დროს, სახალისო 
ერთი დღე გაატარეს  დაბის პირველ და მეორე საბავშვო  ბაღებში     
აღმზრდელებად : თეიმურაზ ჩხეიძემ,  ალექსანდრე ტაბატაძემ, 
ზურაბ იჩქიტიძემ, ნიკოლოზ მაჭავარიანმა, დავით კიკნაძემ, ალე-
კო ტაბატაძემ, დავით ჩადუნელმა, ვარლამ  ჭიპაშვილმა და ოთარ 
ლურსმანაშვილმა.  

როგორც ჩვენთან საუბარში აქციის ერთ-ერთმა ორგანიზა-
ტორმა და მერის თანაშემწემ  გენდერულ საკითხებში ინგა ბერა-
ძემ   აღნიშნა, შესაძლებელია,  მსგავსი ტიპის აქტივობა მომავალ-
შიც დაიგეგმოს.  „ძალიან საინტერესო სანახავი იყვნენ  მამაკაცე-
ბი აღმზრდელებად, ზოგმა  თავისუფლად მოირგო  ეს  საპასუხის-
მგებლო მისია, ზოგს გაუჭირდა. მათ სულ სხვა თვალით შეაფასეს 
აღმზრდელის შრომა და სრულად გაითავისეს  ეს  დიდი პასუხისმ-
გებლობა. ვცდილობთ,  რაც შეიძლება მეტი ადამიანი    საუბრობ-
დეს  გენდერულ თანასწორობაზე, მის მნიშვნელობასა და როლზე. 
ამ თემების გაცნობიერება,  პირველ რიგში,  სწორედ ბაღიდან და 
სკოლიდან უნდა დაიწყოს. მადლობა მინდა,  გადავუხადო   ბაღე-
ბის გაერთიანების დირექტორ მამუკა ჭიპაშვილს საინტერესო აქ-
ტივობისთვის. უახლოეს მომავალში  ჩვენ კვლავ გვექნება მსგავსი 
აქციები, რომელთა მთავარი მიზანი გენდერული თანასწორობის 

თემაზე საზოგადოების ცნობიერების ამაღლება იქნება.”-აღნიშნა 
ინგა ბერაძემ.

ა(ა)იპ „ ე. კიკნაძის სახელობის  სკოლამდელ დაწესებულებათა 
გაერთიანების” დირექტორის,  მამუკა ჭიპაშვილის,   თქმით,  აქ-
ციის უმთავრესი  მიზანი   სააღმზრდელო  პროცესში მამაკაცების  
მეტი აქტიურობა გახლდათ.  “მართლაც კარგი და დასამახსოვ-
რებელი დღე  გამოვიდა. ბატონმა ნიკოლოზ მაჭავარიანმა უკვე 
დაგეგმა, რომ 3-4 წლიანთა ჯგუფის ბავშვები, რომლებთანაც   
მას მოუწია აღმზრდელად მუშაობამ, წაიყვანოს ბიბლიოთეკაში, 
წაუკითხოს ზღაპრები,   დიდ ეკრანზე მულტფილმი აჩვენოს. ბა-
ტონმა დავით კიკნაძემ არაერთხელ,  საჩუქრებით დატვირთულმა,  
მიაკითხა ბავშვებს, ასე  რომ,  ამ აქციას ძალიან პოზიტიური და 
ლამაზი გაგრძელებაც აქვს.”-დასძინა  ბატონმა მამუკამ.

ხარაგაულის მუნიციპალიტეტის მერის მოადგილე თეიმურაზ 
ჩხეიძისთვის, რომელიც პირველ ბაღში 4-5 წლიანთა ჯგუფში იყო 
აღმზრდელად, მოულოდნელი იყო ეს შეთავაზება. მიუხედავად 
იმისა, რომ სამი შვილის მამაა, სააღმზრდელო პროცესში ჩარ-
თული არასდროს ყოფილა და ამბობს, რომ  ის ადამიანები, ვინც 
ამ უდიდეს პასუხისგებლობას  ართმევენ თავს, გმირები არიან. 
„ ცოტა დავიბენი, როცა ჯგუფში 25 ბავშვი დამხვდა, მაგრამ ეს 

იმდენად  საინტერესო და სასიამოვნო პროცესი აღმოჩნდა, რომ  
ემოციებით სავსე ვარ დღემდე. ძალიან მახარებს ის,  რომ არაჩვე-
ულებრივი გარემო აქვთ ჩვენს ბავშვებს ბაღში, მზრუნველი აღმ-
ზრდელები,  კვება, სითბო და სიყვარული ნამდვილად არ აკლიათ. 
თითოეულმა მათგანმა  იმდენად დამამახსოვრა  და შემაყვარა 
თავი  ამ ერთი დღით, რომ  ჩვენი ურთიერთობები  მომავალშიც 
გაგრძელდება.”

ოთარ ლურსმანაშვილი, საკრებულოს დეპუტატი:   „ერთ-ერ-
თი დასამახსოვრებელი და  გამორჩეული დღე გავატარე მეორე სა-
ბავშვო ბაღში.  ვფიქრობ,  როცა თანაბრად არის ჩართული ქალიც 
და მამაკაციც ბავშვის აღზრდაში, ეს ბევრად კარგ შედეგს მოგვ-
ცემს.   სააღმზრდელო პროცესი  ნამდვილად  უდიდეს შრომას, 
ძალისხმევასა და დიდ პასუხისმგებლობას მოითხოვს.  აღმზრდე-
ლების ღვაწლი დასაფასებელია თითოეული ჩვენგანის მხრიდან.  
რაც შეეხება  ბაღების გაერთიანებას, ხარაგაული ყოველთვის იყო 
წამყვანი მუნიციპალიტეტი სააღმზრდელო -საგანმანათლებლო 
სფეროში  და  ასეა დღესაც. მიხარია, რომ გვყავს   საუკეთესო აღ-
მზრდელ -პედაგოგები, რომლებიც   თავს არ ზოგავენ, გვყავდეს 
გონიერი, წარმატებული და ღირსეული  მომავალი თაობა.    მივე-
სალმები ასეთ საინტერესო აქციებს და სამომავლოდ ისევ მზად 
ვარ   მონაწილეობისთვის.”

ალექსანდრე ტაბატაძე,  მერიის  ჯანდაცვისა და სოციალური 
სამსახურის განყოფილების უფროსი: „ყველაფერს  წარმოვიდგენ-
დი, მაგრამ  თუ  საბავშვო ბაღში მომიწევდა აღმზრდელად მუშა-
ობა, ვერ ვიფიქრებდი.  ორი შვილის მამა ვარ და მეუღლესთან 
ერთად მთლიანად ჩართული ვარ ბავშვების აღზრდის პროცესში,  
ამიტომ დიდი სიამოვნებით მივიღე   გამოწვევა  და ერთი დღე  
პირველი ბაღის 5-6 წლიანთა ჯგუფში გავატარე. არ მახსენდება 
მსგავსი დღე  ასეთი ემოციებით,  დიდი  სიყვარულითა   და სით-
ბოთი დატვირთული.  რაც უფრო მეტი მამაკაცი  გაითავისებს ამ 
დიდ პასუხისმგებლობას ქალებთან ერთად, მით მეტი ბედნიერი 
ბავშვი გვეყოლება ირგვლივ.”

აქცია,   მუნიციპალიტეტის მასშტაბით,  ყველა საბავშვო ბაღ-
ში  საკმაოდ საინტერესოდ  და შთამბეჭდავად  წარიმართა. მო-
ნაწილეები ამბობენ, რომ  გენდერული თანასწორობის საბჭოსგან 
შემოთავაზებულ მსგავს აქციებში  ყოველთვის დიდი სიამოვნე-
ბით  ჩაერთვებიან.

ლელა ბუბულაშვილი

ყოველივე საუკეთესოს დედას უძღვნიან შვილე-
ბი... დედას- სიცოცხლის საწყისსა და ადამიანური   
ბედნიერების საძირკველს. ამგვარი მადლიერების 
გრძნობით იყო გაჯერებული ხარაგაულის მერიის 
კულტურის სამსახურის უფროსის,  ქალბატონ ირი-
ნე ჩხეიძის,  სიტყვები, როცა მან კინოთეატრის სავ-
სე დარბაზში  მსხდომთ გაზაფხულის უმშვენიერესი 
დღესასწაულები -დედისა და ქალთა დღეები - მი-
ულოცა და ხარაგაულელთა სულების ფაქიზად მძერ-
წავი შოთა ბუაჩიძის სახელობის სამუსიკო სკოლის  
ჯგუფის  „გრავეს” წევრები წარუდგინა:

კლავიში - დალი მერაბიშვილი, დრამი - დათო 
კვირიკაშვილი, სოლო გიტარა - ირაკლი ცქიტიშვი-
ლი, ბასგიტარა - ნიკოლოზ  კიკნაძე, ფორტეპიანო 
- დარეჯან გვაძაბია, ვიოლინო -თამარ ჩიმაკაძე, ანა 
მაჭავარიანი, ვოკალის პედაგოგი დარეჯან კაციტა-
ძე, ბენდის ხელმძღანელი სამუსიკო სკოლის  დირექ-
ტორი ლალი ალექსიძე.

პროგრამა იყო საკმაოდ დატვირთული, თითო-
ეული ნომერი მაღალი პროფესიონალური გემოვ-
ნებით შერჩეული. დაწყებიდან ბოლო წუთამდე  
მსმენელს მუსიკის ღვთიური ძალა ეუფლებოდა და 
ყოველ წუთს ამაღლებულ გრძნობასთან აზიარებდა. 
ეს ყველაფერი კი ოსტატ-პედაგოგთა თავდადებული  
შრომითა და   შემსრულებელთა ნიჭიერებით იყო გან-
საზღვრული.

მსმენელი პირველივე ჰანგებმა დაატყვევა, როცა  
„გრავემ” შეასრულა კომპოზიცია ქართულ მელო-
დიებზე. 

თითქოს მართლაც ალპური მთის ყვავილთა სურ-
ნელი დაატრიალა დარბაზში გოგონათა ვოკალურმა 
ჯგუფმა „ედელვაისმა”. „ედელვაისი”- მთის ყვავილი 
-   მართლაც შესატყვისად მორგებული სახელია ამ 
ჯგუფისა.   შესრულდა ნინო ონიანის  „კრიმანჭული,” 
ინგლისური სიმღერა „სინგ-სინგ”,  გურამ ბზვანელის 
„სამშობლოს  გასახარელი”, გია ყანჩელის სიმღერე-
ბის პოპური,   რომელიც   მიძღვნილია  კომპოზიტო-
რის დაბადების 85 წლისთავისადმი.  

მსმენელი ოვაციებით შეხვდა  სოლო შემსრუ-
ლებლებს-  პატარა „ჭორიკნებს” - ნიცა ზუმბაძესა და 
ნინო ჩერქეზიშვილს.   მაკა აროშიძის სიმღერა „ჭო-

რიკნები” მათი შესრულებით ძალიან შეიყვარა ხარა-
გაულმა და ყველა დარწმუნებულია, რომ ამ პატარა 
ვირტუოზების მანერა და ნიჭიერება ბევრ სამომავ-
ლო სიამოვნებას გვპირდება.

საოცარი გრძნობით აჟღერდა სამუსიკო სკოლის 
საამაყო მოსწავლე მარიამ მანჯავიძის მიერ ვაჟა აზა-
რაშვილის  „ისევ წვიმს”.  მარიამ მანჯავიძისა და თამ-
თა კიკნაძის დუეტმა ღრმა ემოციურობით შეასრულა 
რუსუდან სებისკვერაძის „მზე მოდიოდა ქუჩაში”.

ასეთივე იყო  განცდა მსმენელისა, როცა დებმა 
-ლიზი და ქრისტინე ლაცაბიძეებმა- შეასრულეს რუ-
სუდან სებისკვერაძის სიმღერა „თბილისის    მზეო”.

დარბაზი აღფრთოვანებით შეხვდა სცენაზე თსუ 
-ის სტუდენტს სალომე კვირიკაშვილს, რომელიც 

სპეციალურად იყო მოწვეული კონცერტში მონაწი-
ლეობის მისაღებად. მასთან ერთად დათო კვირი-
კაშვილმა, ირაკლი ცქიტიშვილმა, თამარ ჩიმაკაძემ 
და დარეჯან გვაძაბიამ  შეასრულეს ორი სიმღერა : 
რევაზ ლაღიძის  კომპოზიცია კინოფილმიდან „რაც 
გინახავს ვეღარ  ნახავ” და ნოდარ გიგაურის „ძველი 
ჰანგი”.

კონცერტზე შესრულდა  რამდენიმე საფორტეპი-
ანო ნომერი,  ნაწყვეტები  ვიქტორ დოლიძის  ოპერი-
დან „ქეთო და კოტე.” საფორტეპიანო სოლო პარტიას 
ასრულებდა სკოლის  კურსდამთავრებული თამარ 
მეიფარიანი პედაგოგ დარეჯან გვაძაბიასთან ერ-
თად, ხოლო სულხან ცინცაძის „მწყემსურით” მსმენე-
ლი  დაატკბო თეონა ჭიპაშვილმა.

როგორც ყოველთვის, ვიოლინოს სოლო პარტი-
ებით სრული ნეტარება მიანიჭეს მსმენელს თამარ 

ჩიმაკაძემ და ანა მაჭავარიანმა. შესრულდა  ლეონიდ 
კოენის  „ალილუია” და  ტანგო კინოფილმიდან „ ქა-
ლის სურნელი.”

 სასიამოვნო  განცდების აღმძვრელი იყო თეკლა 
გაჩეჩილაძისა და თინათინ შავიძის  მიერ შესრულე-
ბული გია მაჭარაშვილის სიმღერა  „რა ღამეა”, ხოლო  
ნინო ონიანის „ მხიარული ნოტები” დიდი ოსტატო-
ბით შეასრულა  სამუსიკო სკოლის გოგონათა ჯგუფ-
მა.

 სპეციალური მოწვევით ბენდში უკრავდა ნიჭი-
ერი აკორდეონისტი გია  კურტანიძე. მან ბენდთან 
ერთად შეასრულა „ბესამე მუჩო” და ასტორ პიაცო-
ლას „ლიბერტანგო”.

 მაღალი პროფესიონალიზმით შეასრულა ბენდმა  
ჯორჯ გერშვინის „ნანა”, რაიმონდ პაულსის სიმღე-
რების პოპური და მიშელ ლეგრანის  მელოდია ფილ-
მიდან „შერბურის ქოლგები”.

შემსრულებლებსა და მსმენელს შორის სრული 
ჰარმონია იყო იმ უმშვენიერეს ფონზე, როცა ბენდმა 
კონცერტი დაასრულა ქართული ფილმებიდან მელო-
დიების პოპურით.

„- ხარაგაული ნიჭიერთა ბუდეა, აქ წარმოდგე-
ნილი ყველა ნომერი დაიპყრობს ნებისმიერი დიდი 
ქალაქის სცენას   და მოაჯადოებს  მაღალგემოვნე-
ბიან მსმენელს. ეს ყოველივე თქვენი და თქვენი გუ-
ლისხმიერი პედაგოგების  დიდი პასუხისმგებლობის 
შედეგია, ქალბატონო ლალი, -  მიმართა ხარაგაულის 
მუნიციპალიტეტის მერმა ნიკოლოზ თოფურიძემ სა-
მუსიკო სკოლის დირექტორს ქალბატონ ლალი ალექ-
სიძეს- კვლავ უამრავი წინსვლა-წარმატებით აღინიშ-
ნოს თქვენი შემოქმედებითი ყოფის ყოველი დღე!”

ბრავო,    „გრავე,”   ბრავო , ნიჭიერებავ! ასეთი 
ემოციური შეძახილებით დატოვა მსმენელმა დარ-
ბაზი, შემდეგ კი  კვლავ ინტერესით განმეორებით 
დაათვალიერეს  კინოთეტრის ფოიეში შემოქმედი 
ქალბატონების :  მანანა თხელიძის, რუსუდან ფოჩ-
ხუას, ნინო ჭიპაშვილის, ინგა ლურსმანაშვილის, 
ნინო მღებრიშვილის, ირმა ბუაჩიძის, ჟანა ნემსაძის, 
მარიამ ქველაძის  ნამუშევრების გამოფენა.

მერი გიორგიძე

ბრავო, “გრავე!” ბრავო, ნიჭიერებავ!

მასწავლებლის ეროვნული 
ჯილდოს მოსაპოვებლად კონკურსი  
დაიწყო. აპლიკაციის შევსება  20 აპ-
რილამდეა  www.tprize.ge  შესაძლე-
ბელი.  კონკურსი რამდენიმე წელია,  
კოალიცია „განათლება ყველასთ-
ვის - საქართველოს” ორგანიზებით 
ხორციელდება. 

ზემოხსენებულ  კონკურსში   
გასულ  წელს პედაგოგთა საუკეთე-
სო ათეულში სოფელ ბაზალეთის 
საჯარო სკოლის დაწყებითი კლა-
სების პედაგოგი ნინო გურეშიძე 
მოხვდა, რომელმაც  ხარაგაულის 
საგანმანათლებლო რესურსცენტრ-
ში კოლეგებთან შეხვედრა გამართა 
და  მათ საკუთარი გამოცდილება 
გაუზიარა. 

მასწავლებლის ეროვნული 

ჯილდოს გამარჯვებულს გენერა-
ლური სპონსორიდან, ფონდ „გუდა-
ვაძე - პატარკაციშვილის” მიერ 10 
000 ლარი გადაეცემა. სპონსორია 
ასევე  ბაქსვუდის სკოლა, რომელიც 
გამარჯვებულ  მასწავლებელს დიდ 
ბრიტანეთში პროფესიული განვი-
თარების ორკვირიან პროგრამას 
დაუფინანსებს,   გიმნაზია „შავნა-
ბადა”  კი  სპეციალურ პრიზს სა-
უკეთესო ხუთეულიდან ერთ-ერთ 
მასწავლებელს გადასცემს.

„მასწავლებლის ეროვნული 
ჯილდოს” მხარდამჭერები არიან 
საქართველოს განათლების, მეცნი-
ერების, კულტურისა და სპორტის 
სამინისტრო, ასევე „ლიბერთი” ბან-
კი, ტელეკომპანია „იმედი” და „სა-
ზოგადოებრივი მაუწყებელი”. 

მასწავლებლის ეროვნული ჯილდოს მოსაპოვებლად 
აპლიკაციის შევსება 20 აპრილამდეა შესაძლებელი

ხარაგაულის კინოთეატრში ადმინის-
ტრაციულ ერთეულებს შორის  ინტელექ-
ტუალური  თამაშის -  „რა? სად? როდის?” 
-  ფინალური შეხვედრა  გაიმართა,  რო-
მელშიც დაბის, ბაზალეთის, კიცხისა და 
მოლითის გუნდები მონაწილეობდნენ. 

საბოლოოდ,  „რა? სად? როდის?” გა-
მარჯვებული 16 ქულით დაბა ხარაგაულის  
გუნდი გახდა.  მეორე ადგილზე 13 ქულით   
კიცხის ადმინისტრაციული ერთეულის 
გუნდი გავიდა. გამარჯვებულს ორგანი-

ზატორთაგან ბუს ქანდაკება გადაეცა,  
ხოლო პირველ - მეორე ადგილებზე გასუ-
ლებს   მერიის კულტურის სამსახური  ექს-
კურსიით დააჯილდოებს.

 შეგახსენებთ, ინტელექტუალური  
თამაში  „რა? სად? როდის?” ხარაგაულში,  
ადმინისტრაციულ ერთეულებს შორის,  
წლებია,   ტარდება, რომელსაც ორგანი-
ზებას მერიის კულტურის, განათლების, 
სპორტისა და ახალგაზრდულ საქმეთა 
სამსახური უწევს. 

ინტელექტუალურ თამაშში „რა? სად? 
როდის?” დაბის გუნდმა გაიმარჯვა

ბაღების გაერთიანებამ  ღვაწლმოსილ აღმზრდელებს  ქალთა დღეები მიულოცა

`…რომ სილამაზეს არ უწერია გადაშენება!..”
იმ დღესაც  უჩვეულო თითქმის არა-

ფერი იყო, რადგან მაყურებლებით გადა-
ჭედილ კინოთეატრის დარბაზში ჩვეული 
ნატიფი შესრულებით წარდგნენ ერთ-ერ-
თი საზეიმო დღის აღსანიშნავ კონცერტ-
ზე ხარაგაულელი ახალგაზრდები. აბა, 
რომელ მათგანს გამოარჩევდი, რომლის 
ოსტატობით არ მოიხიბლებოდი... მაგრამ 
იმჯერად  მე ერთმა მათგანმა სულ სხვა 
სამყაროში გადამიყვანა, იმდროინდელი 
ფასეულობები გამახსენა, რომლებითაც 
ესოდენ გამორჩეული   იყო ხარაგაული და 
მისი საზოგადოება...

სცენიდან სიცოცხლით   სავსე, უმშ-
ვენიერესმა და უნიჭიერესმა ანა (ანუშკი) 
ჩხეიძემ თავისი გრაციოზული მიმოხვრითა 
და წკრიალა ხმით თავისი ულამაზესი ბაბუ-
და ჩიტოლია ჩხეიძე გამახსენა...  გამახსენა 
კი არა, ჩიტოლიას ხატებამ სულის სიმები 
შემირხია, ღრმად შემოიჭრა ჩემს სამყარო-
ში...  იქვე ვიგრძენი სინანულიც - როგორ, 
განა მოსწავლეობის პერიოდიდან  ჩემს 
ხსოვნაში შემორჩენილი ორიოდე მოგონე-
ბა მაინც არ ეკუთვნოდა ჩემგან   „ხარკად”  
მის დამატყვევებელ სილამაზეს? და განა 
მარტო სილამაზეს? -  მასთან შერწყმულ  
სულის მშვენიერებას...

ამ განცდით შეპყრობილმა,  დარბაზის 
ფოიეში ქალბატონ ირინე ჩხეიძეს  გიორგი 
ლეონიძის ცნობილი ლექსის სტრიქონი შე-
ვაგებე, დიდი პოეტისადმი ჩემებური  „წაშ-
ველებით“: 

დღეს კვლავ დავრწმუნდი,   „რომ სი-
ლამაზეს არ უწერია გადაშენება!...”

*  *  *
ათეული წლები გავიდა, რაც   „მთვა-

რის გამოახლება,”   „თითქოს  მზეს რომ 
ჩამოვარდნოდა” (გიორგი ლეონიძე 
„მარიტა“)   ჩიტოლია  (ცისანა)  ჩხეიძე 
თვალით აღარ მენახა და ბედნიერი ვიყა-
ვი, რომ რაც   „გულში ამოვიჭერი” ავის-
რულე- ძალიან მყუდრო და სასიამოვნო 
გარემოში შევხვდი ჩემს რესპონდენტს. 
აქვე დავსძენ, რომ  ჩხეიძეთა ქალბა-
ტონის ოფიციალური სახელი ცისანაა, 
თუმცა მას ყველა უფრო ჩიტოლიას 
სახელით იცნობს. მამამ ეს სახელი მას  
ცნობილ მსახიობ ჩიტოლია ჩხეიძის სიყ-
ვარულით შეურჩია...

„სილამაზეა ნიჭი მხოლოდ ხორციელე-
ბის” - ახმიანდა ჩემს გონებაში ტატო  ბარა-
თაშვილის  სიტყვები...

 აი, ჩემ წინ ზის  ჩხეიძეთა  გენის 
უმშვენიერესი ქალბატონი, რომლისთ-
ვისაც დაუნდობელ დროს    „ხორციელი 
მშვენება” გარკვეულად წარუტაცავს,  

მაგრამ ჭიდილში მაინც დამარცხებუ-
ლა, რადგან ღვთიურ სილამაზეს ვერ 
მორევია და მომაჯადოებელ სხივთა 
ელვარება მაინც შეუნარჩუნებია ქალ-
ბატონის სახეზე...

ვცდილობ, მოგონებათა თანამიმდევ-
რობით ჩემი რესპონდენტი  მოსწავლეობის 
პერიოდსა და იმჟამინდელ ხარაგაულს და-
ვუბრუნო...

ის ხარაგაულის მეორე საშუალო სკო-
ლის  დამამთავრებელი კლასის მოსწავლე 
იყო, მე  კი -  მეექვსეკლასელი. მახსოვს,   
თეთრაწყაროდან წამოსული მე და ჩემი 
თანასოფლელი მოსწავლეები  შევჩერდე-
ბოდით ხოლმე ჩხეიძეების სახლის შესახ-
ვევთან, რომ  თვალი მოგვეკრა   სკოლის-
კენ მომავალი ჩიტოლია ჩხეიძისათვის.

არ იფიქროთ, ხარაგაულს აკლდნენ  
ლამაზმანები, თუნდაც ქალბატონ ჩიტო-
ლიას თანაკლასელები.  მინდა,  მიახლო-
ებით მაინც ჩამოვთვალო: ნუნუ ინარიძე, 
ლაურა ბერაძე, დოდო მაჭავარიანი, ნაზი 
(ოფელია) თხელიძე, ია ჩიკვაიძე... მაგრამ 

სულ სხვა იყო ჩიტოლია...ისიც მახსოვს, 
რომ ზესტაფონიდან ხშირად ამოდიოდ-
ნენ რჩეული ყმაწვილები, რასაკვირველია, 
არა,  თეთრ ცხენებზე ამხედრებულნი, უბ-
რალოდ,  - „მასტერავოის” მატარებლით.    
გამწკრივდებოდნენ მეორე სკოლის პირ-
დაპირ, ჯიხველას  ხიდზე და ელოდებოდ-
ნენ გაკვეთილების დამთავრებას, რომ 
თვალი შეევლოთ თავიანთ რჩეულთათ-
ვის. მათში ბევრს ჰქონდა  „გულსჩაჭდე-
ული” ჩიტოლიას ტრფობა, მაგრამ, როცა 
შეიტყვეს, რომ ხარაგაულში კარგად 
ცნობილ დავით კიკნაძის  (მას, კურორტ  
ნუნისის ერთ-ერთ დამაარსებელს, უფრო 
დავით ივანიჩის სახელით მიმართავდნენ)  
ვაჟკაცს, რევიკო კიკნაძეს,   ჰქონდა უკვე 
დაპყრობილი ჩხეიძეთა მზეთუნახავის 
გული,   სხვათაკენ გადაანაცვლეს გრძნო-
ბა...

სოფელი დეისი და  
„სამაია”...

იმჟამად კინოფილმებს აუცილებლად  
ახლდა  კინოჟურნალი.  ერთხელაც ხარა-
გაულს ეწვია  კინორეჟისორი, რომელსაც 
უნდა გადაეღო  ცეკვა „სამაია”.   ცეკვას ას-
რულებდნენ:  ლამარა ბერაძე- ჩემი უსაყვარ-
ლესი რუსული ენის მასწავლებელი, შემდეგ-
ში კომპოზიტორ შოთა მილორავას მეუღლე, 
ლაურა ბერაძე  და ჩიტოლია ჩხეიძე.

ჩემო მკითხველო! 
უფრო შთამბეჭდავად ამის შესახებ 

თვით რესპონდენტი გვიამბობს:   „რომ 
უფრო გაძლიერებულიყო კინოჟურნა-
ლიდან ცეკვით გამოწვეული ემოცია, 
რეჟისორმა გადაწყვიტა, რომ უშუალოდ 
რთველში,  კიცხში,  ტარიელ მაჭავარიანთან 
ერთად,  გადაეღო ჩვენი ცეკვა, მაგრამ აღ-
მოჩნდა, რომ კიცხსა და ხარაგაულის სხვა 
სოფლებში თითქმის ყველგან იყო ჩამთავ-
რებული რთველი. ბოლოს მოიძიეს, რომ 
დეისში იყო შესაძლებელი რეჟისორის სურ-
ვილის ასრულება. ვეწვიეთ დეისს.   დიდი 
სიამოვნება განგვაცდევინა დეისელთა დახ-
ვედრამ  და იქ გადაღებული კინოჟურნალი   
დიდხანს  ატკბობდა კინომოყვარულთ.”

წარმატებული ანსამბლი 
და ჩიტოლია ჩხეიძე

ქალბატონი ჩიტოლია  აქტიური წევ-
რი იყო მთელს რესპუბლიკაში ცნობილ 
ხარაგაულის სიმღერისა და ცეკვის  ან-
სამბლისა, რომელსაც ხელმძღვანელობდა   
ხელოვნების დამსახურებული მოღვაწე 
ივანე  (ბიჭიკო) აბაშიძე. ანსამბლი  მუდამ 
წარმატებით გამოდიოდა  ხალხური თვით-
შემოქმედების  ოლიმპიადებზე.

ერთ-ერთ ოლიმპიადაზე ხარაგა-
ულელთა გამოსვლას  ოპერისა და ბალე-
ტის თეატრში  ესწრებოდა  თბილისის 
სახელმწიფო უნივერსიტეტის ცნობილი 

რექტორი ნიკო კეცხოველი. ჩიტოლია 
ჩხეიძის ცეკვით აღფრთოვანებული, ავიდა 
სცენაზე ,  შეაქო მოცეკვავე და ურჩია, რომ 
მას უნივერსიტეტში ჩაებარებინა და იქ გა-
ნეგრძო შემოქმედებითი მუშაობა. 

დავყურებ ჟურნალ   „დროშის” გაყ-
ვითლებულ ფურცლებს, რომლებზეც 
ვკითხულობ:   „ხარაგაულის ანსამბლთან 
იმუშავა ქორეოგრაფმა მიხეილ   შუბაში-
კელმა, მოამზადებინა ანსამბლს კომპოზი-
ცია   „რთველი.” განსაკუთრებულ ყურად-
ღებას იმსახურებს სოლისტი  ჩიტოლია 
ჩხეიძე, რომელიც დაცქრიალებს სცენაზე 
და ვირტუოზულად ახორციელებს  ქო-
რეოგრაფის ჩანაფიქრს .”

„აბრეშუმის ფული” და   
„ყურძნის ფული”

ჩემო მკითხველო, მინდა ვისარგებლო 
შემთხვევით და ამ წერილში ხაზი გავუსვა 
იმ მადლს, რაც ჩიტოლია ჩხეიძის მშობლე-
ბის ოჯახიდან მოდიოდა. 

ჩემი ბავშვობის პერიოდში ხარაგა-
ულის სოფლების მოსახლეობისათვის გან-
საკუთრებული მნიშვნელობისა იყო   ე.წ.   
„აბრეშუმის ფული” და  „ყურძნის ფული.”  
შემოდგომაზე გლეხკაცი რომ ყურძნის მო-
წეული მოსავლის დიდ ნაწილს ხარაგაულის 
შამპანკომბინატის მარნებს ჩააბარებდა, 
ხოლო კოლმეურნე ქალბატონები შალვა და 
ვერიკო ჩხეიძეების  იმჟამინდელ   „ოფისს”  
- აბრეშუმის ფარდულს- მიადგებოდნენ აბ-
რეშუმის პარკით სავსე გოდრებით და  სულ-
განათლებული ცოლ-ქმარიც პარკს მაღალ 
ხარისხს მიანიჭებდა და,  შესაბამისად,  ბარა-
ქიანი ანაზღაურებაც ჰქონდათ გარანტირე-
ბული. მათს სიხარულს საზღვარი არ ჰქონ-
და.  მახსოვს ჩემი უბნის მეაბრეშუმე ქალე-
ბის  - შუშანკას, ვარინკას, ნათელას,ზინას,  
ჟუჟუნას , რუსიკოს, ლილის, ნორას   სი-
ხარული - პარკის ჩაბარების შემდეგ,  შინ 
დაბრუნებულები,  ლოცავდნენ შალვა და 
ვერიკო ჩეიძეების ოჯახს. მოგეხსენებათ,  
იმ დროს საკოლმეურნეო პენსიები არ არსე-
ბობდა  და რა ძალა ექნებოდა  ოჯახისთვის    
„აბრეშუმის ფულსა”   და  „ყურძნის ფულს,” 
როგორც იმერელი იტყვის,   სირცხვილ- ნა-
მუსის მოსახდელად.

 მარადიული მშვიდობა შალვა და 
ვერიკო ჩხეიძეების სულებს!  ისინი ხომ 
ამ ფრიად საჭირო დარგის -  მეაბრეშუ-
მეობის - პიონერები იყვნენ ხარაგაულში. 
აქვე შეგახსენებთ, რომ პირველმა,   შალვა 
ჩხეიძემ,   შემოიტანა ხარაგაულში თუთის 
ნერგები და მანვე დაუდო სათავე  ნამყენი 
თუთების გაშენებას.

ქალბატონი ჩიტოლია მიამბობს: 
„-ოჯახი, რომელშიც მე ვიზრდებოდი, იყო 
ძალზე სტუმართმოყვარე. ჩვენთან,  ჩემი 
მშობლების გულგახსნილობის გამო, ყვე-
ლას მოუხაროდა. მამაჩემს, შალვა ჩხეიძეს, 
ჰქონდა  იუმორის  ძალიან დიდი გრძნობა, 
კარგი  ხმა და კარგადაც მღეროდა. მას 
ახლო ურთიერთობა ჰქონდა დებ იშხ-
ნელებთან. ჩვენთან სტუმრობდა ხოლმე  
ახალგაზრდა კომპოზიტორი ჯანსუღ  
კახიძე, რომელიც მამაჩემისგან იმერულ 
ხალხურ სიმღერებს იწერდა.

დედაჩემიც დიდი ტრფიალი იყო 
სიმღერისა და, საერთოდ,  ხელოვნებისა. 
მას ქუთაისის წმინდა ნინოს სახელობის 
ქალთა სასწავლებელი „სინათლე” ჰქონდა 
დამთავრებული, ხოლო შემდეგ  სიმონ ოც-
ხელის გიმნაზიაში განაგრძო სწავლა. დედა 
ხშირად გამოდიოდა, როგორც თვითონ 
ეძახდა ქუთაისის „დიდი თეატრის” სცენა-
ზე. სიამაყით იგონებდა, რომ მისთვის მი-
ხეილ ჭიაურელს შეუთავაზებია ქუთაისის 
თეატრში დარჩენა. თუმცა მან განსაზღვ-
რა,  რომ ოჯახსა და თეატრს ერთმანეთს 
ვერ შეუთავსებდა და ოჯახს უერთგულა. 
ვფიქრობ, რომ მათ შთამომავალთა ხე-
ლოვნებით გატაცებას სწორედ მემკვიდ-
რეობითმა გენმა შეუწყო ხელი.”

დიდება ამ მადლს!
ქალბატონმა ჩიტოლიამ,  მართალია, 

ვერ დააკმაყოფილა ნიკო კეცხოველის 
სურვილი და სასოფლო - სამეურნეო ინ-
სტიტუტში მიიღო განათლება,  თუმცა 
დედაქალაქში ცხოვრებით სამსახურებრი-
ვად. მუდამ იყო დაკავშირებული ხელოვნე-
ბისა და კულტურის სფეროსთან. 

ჩიტოლია ჩხეიძე   დიდი და კარგი ოჯა-
ხის დედაა. აღზარდა სამი შვილი, ჰყავს 
შვილიშვილები და შვილთაშვილები, რო-
მელთაგან დიდი სიყვარულითაა გარემო-
ცული; უყვარს თავისი „ადგილის   დედა” 
- ხარაგაული და ხარაგაულელები. დღეს 
კი უკვე აქ, ხარაგაულში, უდგას დარაჯად 
მეუღლის ძირძველ კერას...

ძვირფასო ქალბატონო ჩიტოლია - ცი-
სანა!

თქვენ საუბრისას ხაზი გაუსვით ხე-
ლოვნებასთან დამოკიდებულებაში მემკ-
ვიდრეობით გენს. დიახ, გეთანხმებით. 
დღეს რომ ხარაგაულელთა სულიერ სი-
ლამაზეს სხივებს აფენენ: ირინე, ანუშკი, 
თიკო, ვატო... ეს იმ გენ-ჯილაგის მადლია, 
რაც წინაპრებიდან მოედინება...

დიდება ამ მადლს!
მერი გიორგიძე

დედის დღისა და 8 მარტისადმი     მიძღვნილი  ღონისძიებე-
ბის კვირეულის ფარგლებში    ხარაგაულში    არაერთი   ლამაზი  
საღამო    გაიმართა.   განსაკუთრებულად ემოციური  გახლდათ 
შეხვედრა სკოლამდელ დაწესებულებათა   გაერთიანების   ღვაწლ-
მოსილ თანამშრომლებთან, რომლებიც ოთხ ათეულ წელზე მეტი 
დაუღალავად ემსახურნენ  მომავალი თაობების აღზრდას.   მოწ-
ვეულ სტუმრებს შორის  იყვნენ:   თამარ გაჩეჩილაძე, ნანა მენაბდე,  
მალვინა ჩერქეზიშვილი,  მედული ბოგვერაძე, ნათელა დეკანოსიძე,  
ციალა ხარაძე, ნელი ლიპარტია, ნათელა დალაქიშვილი, გულიკო 
ჭიპაშვილი, გულიკო მაღლაფერიძე, გულო ხარატიშვილი, იზოლდა 
ხიჯაკაძე, დალი გელბახიანი, ნათელა ლომსაძე,  ბაბო ბლუაშვილი, 
ლიანა ვეფხვაძე,  იზოლდა გამეზარდაშვილი, ლეილა წიქარიშვილი.  
საღამო  მერიის კულტურის სამსახურის  მხარდაჭერით ჩატარდა,  
ორგანიზება  კი  ბაღების გაერთიანების მეთოდისტმა თამარ ავა-
ლიშვილმა გაუწია.   ქალბატონმა თამარმა ისტორიული  მუზეუმის 
ხელშეწყობით  შესანიშნავი  ფოტოკოლაჟი წარუდგინა  დამსწრე 
საზოგადოებას.  ეს  გახლდათ ბაღების დაარსების ისტორიის ამსახ-
ველი ფოტომასალა გასული საუკუნის   30 -იანი წლებიდან   დღემ-
დე.

ღონისძიების  იდეის ავტორი ხარაგაულის მერიის კულტურის 

სამსახურის   უფროსი სპეციალისტი       ლელა შარიქაძე  გახლდათ 
და  სკოლამდელ დაწესებულებათა  ადმინისტრაცია  დიდი თანად-
გომით შეხვდა ამ ინიციატივას.

„ჩემთვის ძალიან  ემოციური აღმოჩნდა  ფოტოკოლაჟის მომ-
ზადების პროცესი. ხარაგაულის ისტორიული მუზეუმიდან  ქალ-
ბატონმა  ნინო დიდიძემ   მოგვაწოდა   უნიკალური ფოტომასალა,   
რომელზეც აღბეჭდილია 1930-1940 -იანი წლების  ბაგა- ბაღები.   
ამ ფოტოკოლაჟით გავიხსენეთ ადამიანები,  რომლებმაც  უდიდესი 

წვლილი შეიტანეს ხარაგაულის სკოლამდელი აღზრდის სისტემის  
განვითარებაში”, -აღნიშნა ჩვენთან საუბარში თამარ ავალიშვილმა. 

უხუცესმა აღმზრდელებმა  თამარ გაჩეჩილაძემ, ციალა  სარა-
ლიძემ და გულიკო  მაღლაფერიძემ  გაიხსენეს თავიანთი მოღვაწე-
ობის პერიოდი, თუ როგორ დაუკავშირდა მათი ცხოვრება საბავშვო 
ბაღს  და მადლობა გადაუხადეს  ორგანიზატორებს გახსენებისა და 
დაფასებისთვის.   ღონისძიება გაალამაზეს  5-6 წლიანთა  ჯგუფის 
აღსაზრდელებმა  გაზაფხულის თემაზე შექმნილი კომპოზიციით  
და საპატიო სტუმრებს  თავიანთი ხელით დამზადებული ყვავილე-
ბის კალათები გადასცეს. ასევე ამაღელვებელი იყო პირველი ბაღის 
პედაგოგების  მიერ  შესრულებული  60-70 - იანი წლების საბავშვო  
სიმღერების პოპური.

  მოწვეულ   ქალბატონებს   „დედის დღე”  და რვა მარტი მი-
ულოცეს    ბაღების გაერთიანების დირექტორმა   მამუკა ჭიპაშ-
ვილმა, მერიის კულტურის სამსახურის უფროსმა   ირინე ჩხეიძემ, 
ისტორიული მუზეუმის წარმომადგენელმა    ეკა შველიძემ.   ღვაწ-
ლმოსილ აღმზრდელებს მერიის კულტურის სამსახურის სახელით 
ფასიანი საჩუქრები და დამსახურების სიგელები გადაეცათ. 

ლელა ბუბულაშვილი 

ხარაგაულის მუნიციპალიტეტში,  ინფ-
რასტრუქტურული პროექტის ფარგლებში, 
11 სკვერის სარეაბილიტაციო სამუშაოები 
დაიწყო. პროექტის ფარგლებში დაგეგმილია 
განათების სისტემის, ძელ-სკამებისა და და-
ზიანებული ბორდიურების აღდგენა. პატარა 
ხარაგაულის სკვერში გათვალისწინებულია 
პატარებისთვის სათამაშო ატრაქციონის 
დამონტაჟება და სპორტული მოედნის მოწ-
ყობა.  მთლიანად განახლდება ხარაგაულის 

მერიის წინ მდებარე სკვერი. პროექტის ღი-
რებულება 168 778 ლარს შეადგენს.

სკვერების  ჩამონათვალი, რომელთა რე-
აბილიტაციაც იგეგმება:

1. ჩოხოსნების სკვერი;
2. თამაზ კიკნაძის სახელობის სკვერი;
3. მერიის წინ, 9 აპრილის ქ. N15-ში,  მდე-

ბარე სკვერი;
4. ვეფხვია ღონღაძის სახელობის სკვერი;
5. დაბაში, ცენტრალური პარკის წინ,  

მდებარე სკვერი (მემორიალთან);
6. დაბაში 9 აპრილის სახელობის სკვერი 

(ხარაგაულის სახანძრო-სამაშველო განყო-
ფილებასთან);

7. ე.წ. „დევების სკვერი”;
8. ევგენი ხარაძის სახელობის სკვერი;
9. ეკლესიისკენ მიმავალ გზაზე მდებარე 

სკვერი;
10. პატარა ხარაგაულში მდებარე სკვე-

რი.

ხარაგაულში სკვერების რეაბილიტაცია  მიმდინარეობს

საქართველოს თავისუფალი სტილით მო-
ჭიდავეთა 23 წლამდელთა ნაკრებმა სერბეთში 
მიმდინარე ევროპის ჩემპიონატში მიიღო მონა-
წილეობა. მათ შორის იყო ხარაგაულელი ზაურ 
ბერაძე,  რომელმაც თავისუფალი სტილით 
ჭიდაობაში მესამე ადგილი აიღო და ბრინჯაოს 
მედალი მოიპოვა.   პირველ დღეს   ქართველმა 
ფალავნებმა 4 მედალი - 1 ვერცხლი და 3 ბრინ-
ჯაო მოიპოვეს. ხარაგაულელმა  ზაურ ბერა-
ძემ (86 კგ)  10 მარტს  გადამწყვეტ ბრძოლაში  
ბელარუს პაჰასიანს 4-2 მოუგო და ბრინჯაოს 
პრიზიორი გახდა.

ვულოცავთ ზაურ ბერაძეს ამ გამარჯვებას 
და შემდგომში  წარმატებებს ვუსურვებთ.

ზაურ ბერაძემ ევროპის 
ჩემპიონატზე ბრინჯაოს 

მედალი მოიპოვა

ხარაგაულის მუნიციპალიტეტში არასამ-
თავრობო ორგანიზაციის „ქალები ქვეყნის მო-
მავლისათვის” (დამფუძნებელი  ხათუნა მანჯა-
ვიძე)  მიერ ეკოპროგრამის ფარგლებში  ახალი 
პროექტი ხორციელდება. პროექტის   „ალტერ-
ნატიული ენერგიის წყაროები (ნეტო აღრიცხ-
ვა) და მისი გავლენა ადგილობრივი თემის გან-
ვითარებაზე”    მიზანია 25-27 - კილოვატიანი 
მზის სადგურის მონტაჟი სკოლამდელი აღზრ-
დის გაერთიანების  5  ლოკაციაზე, რის საფუძ-
ველზეც  წელიწადში საშუალოდ 10 – 12  ათასი 
ლარის ეკონომიის გაკეთებაა შესაძლებელი.  
აღსანიშნავია, რომ იმერეთში მსგავსი პროექ-
ტი ჯერ არ განხორციელებულა.

„მომდევნო ათწლეულების ერთ - ერთი 
მთავარი ამოცანა განახლებადი ენერგიების 
ათვისება და ენერგოეფექტური ტექნოლო-
გიების დანერგვაა - განმარტავს ჩვენთან სა-
უბარში ა/ო „ქალები ქვეყნის მომავლისათვის” 
დამფუძნებელი  ხათუნა მანჯავიძე -  იმარ-
თება მოლაპარაკებები დაინტერესებულ ინ-
ვესტორებთან, ფორმდება მემორანდუმები. 
მიმდინარეობს კვლევები ენერგიის ალტერნა-
ტიული წყაროების ელექტროენერგიის ქსელში 
ინტეგრაციის შესაძლებლობების შესწავლის 
მიზნით. აქედან გამომდინარე,  მომხმარებელს 
მიეცემა  შესაძლებლობა, დაამონტაჟოს მიკრო 
სიმძლავრის ელექტროსადგური და აწარმოოს 

ელექტროენერგია საკუთარი მოხმარებისთ-
ვის.”

შეგახსენებთ, ეკოგრანტების პროგრამა 
ინიცირებული და დაფინანსებულია  BP -ისა 
და მისი პარტნიორების მიერ ბაქო-თბილისი-
ჯეიჰანის ნავთობსადენის და სამხრეთ კავკა-
სიის გაზსადენის პროექტების ფარგლებში. 
პროგრამის განმახორციელებელი პარტნი-
ორია კონსულტაციისა და ტრენინგის ცენტრი, 
„სი-თი-სი.”   მუნიციპალიტეტის თანადაფინან-
სება კი 10%-ია.  პროექტს ხარაგაულში    არა-
სამთავრობო ორგანიზაცია „ქალები ქვეყნის 
მომავლისათვის” ახორციელებს.

ახალი პროექტი -   „ალტერნატიული ენერგიის წყაროები  და მისი გავლენა ადგილობრივი თემის 
განვითარებაზე”    

გამომცემელი ა(ა)იპ „მოქალაქეთა ჩართულობისა და ინფორმირების  მუნიციპალური ცენტრი” 

მის: ხარაგაული, 9 აპრილის ქ.№15, ტელ: 22-32-25; ტირაჟი 1500 ცალი     დირექტორის:  ეკა შავიძე; ტელ.: 595-51-98-12

დასაწყისი 3 გვ.

მე წავალ, მაგრამ სამუდამოდ თქვენთან დავრჩები....

ხარაგაულის მუნიციპალიტეტის მერიის ეკონომიკისა და ქონების მართვის სამსახურის  ანგარიში

გარდასულ დღეთა ექო
ამ სათაურით  ა(ა)იპ „მოქალაქე-

თა ჩართულობისა და ინფორმირების 
მუნიციპალურ ცენტრში” შემოვიდა 
ხარაგაულის მუნიციპალიტეტის სო-
ფელ დეისში მცხოვრებ 101 წლის 
მოქალაქე ჟენია  ცუცქირიძის წე-
რილი. ქალბატონი გვწერს: „ ვსწავ-
ლობდი მოლითის საშუალო სკოლაში. 
სკოლის დირექტორი იყო სრულიად 
ახალგაზრდა, ოცდაოთხი წლის ფიზი-
კოსი, ბაზალეთელი რეზო ჭიპაშვილი.

კარგ სწავლასთან ერთად აქტი-
ურად ვიყავი ჩართული სკოლის საქ-
მიანობაში. ვხელმძღვანელობდი სას-
კოლო კომკავშირულ ორგანიზაციას. 

სკოლის დამთავრების შემდეგ 
ჩემი დირექტორი და მასწავლებელი, 
რეზო ჭიპაშვილი, ჩემი მეუღლე გახ-
და. იგი იყო ძალიან ნიჭიერი,  კარგი 
ორგანიზატორი. წარმატებული საქ-
მიანობით მან სახელი გაითქვა რაიონ-
ში. ჩემს პირად არქივში შემონახულია 
მისი თავდადებული მუშაობის აღმ-
ნიშვნელი რესპუბლიკური  გაზეთე-
ბის გაყვითლებული  ფურცლები.

 რეზო გადაიყვანეს ბორითის 
საშუალო სკოლის დირექტორად, სა-
დაც  გარკვეულ ხანს ვცხოვრობდით. 
ჩვენს ტკბილ თანაცხოვრებას ფაშის-
ტური გერმანიის შემოჭრამ დაუსვა 
წერტილი. ჩემი მეუღლე დიდი სამა-
მულო ომის ქარიშხალმა შეიწირა.

ოცდასამი წლის ასაკში ცალუ-
ღელა დავრჩი ორ უსუსურ შვილთან. 
გოგონა ორი წლის იყო, ვაჟი კი- სამი 
თვისა.  მეუღლემ დაგვტოვა ჩემი 
მშობლების ოჯახში, სოფელ დეისში. 
მშობლები მამხნევებდნენ და თავ-
დადებულად მეხმარებოდნენ, რომ 
განათლებაც მიმეღო და შვილებიც 
აღმეზარდა.  დაუსწრებლად ვსწავ-
ლობდი თბილისის სახელმწიფო უნი-
ვერსიტეტში, პარალელურად ვმუ-
შაობდი დეისის დაწყებითი სკოლის 
გამგე- მასწავლებლად.  კეთილსინდი-
სიერად  ვემსახურებოდი მომავალი 
თაობის აღზრდის საქმეს და ჩემზე 
მონდობილი საზოგადოებრივი დავა-
ლებების პირნათლად შესრულებას. 

ბევრი ვიშრომე, ბევრი პრობლე-

მა გადავლახე. გავხდი რესპუბლიკის 
დამსახურებული მასწავლებელი, მი-
ღებული მაქვს ვეტერანის სტატუსი, 
მედლები.

შვილებმა დაამთავრეს უმაღლე-
სი სასწავლებლები, შექმნეს ოჯახები. 
მყავს ხუთი შვილიშვილი და შვილ-
თაშვილები. მე დიდად ბედნიერად 
ვგრძნობ თავს მათს გარემოცვაში.

სიცოცხლეს მიხანგრძლივებს 
და სიხარულს მიძლიერებს ჩემდამი 
ყურადღება ადგილობრივი ხელისუფ-
ლებისგან, აღზრდილებისა და თანა-
სოფლელთაგან.

მინდა, მადლობა გადავუხადო ხა-
რაგაულის ომის ვეტერანთა საბჭოს, 
რომელიც ყოველ 9 მაისს მილოცავს 
და მაჯილდოებს.

 დაბადების ასი და ას ერთი წლის-
თავი მომილოცა მუნიციპალიტეტის  
მერიამ, მივიღე ფულადი ჯილდო.

მინდა, ყველას ვუსურვო ჯანმრ-
თელობა, ულევი სიხარული და უფ-
ლის მფარველობა. ღმერთი იყოს ყვე-
ლა თქვენგანის შემწე და მფარველი!”

 P.S.   ა(ა)იპ „მოქალაქეთა ჩართ-
ლობისა და ინფორმირების მუნიცი-
პალური ცენტრი,”  უერთდება 101 
წლის ქალბატონის ყველა კეთილმო-
სურნეს, ულოცავს ქალბატონ ჟენია 
ცუცქირიძეს დაბადების   დღეს და 
მადლობას უხდის იმ ღირსეულ გზა-
ზე სვლისათვის, რომელზეც ადამი-
ანებისადმი სიყვარულით გამთბარი 
კეთილი გულით მიაბიჯებს მხცოვანი 
ქალბატონი.

ხარაგაულში საგაზაფხულო სამუშაოები  
20 მარტიდან  დაიწყო.  სოფლის მეურნეობის 
სამინისტროს ხარაგაულის მუნიციპალიტეტის 
საინფორმაციო-საკონსულტაციო სამსახუ-
რის ინფორმაციით, მუნიციპალიტეტის მასშ-
ტაბით, სახნავი ფართობი 3 856 ჰექტარია და 
სამუშაოებს  მოსახლეობა ძირითადად მცირე-
გაბარიტიანი სასოფლო-სამეურნეო ტექნიკით 
ასრულებს. მობილიზებულია   შპს „მექანიზა-
ტორის” ორი  სასოფლო-სამეურნეო ტექნიკა, 
საჭიროების შემთხვევაში მოხდება დამატება.   
მზადყოფნაშია  ასევე   შპს  „ხარაგაული 2011-
ის” ტექნიკა.  ერთი მეასედი  მეტრი ნაკვეთის 
დახვნის ღირებულება   მექანიკოსის  საწვავით 
სამი ლარია, დაფრეზვის  შემთხვევაში კი- ხუთი 
ლარი, ხოლო თუ  ფერმერი  გუთნით დამუშა-
ვებას მოითხოვს -  3 ლარს გადაიხდის.   აღსა-
ნიშნავია, რომ თანხაში შედის გადაადგილებაც. 

დამატებითი  ინფორმაციისათვის შეგიძ-
ლიათ,  დარეკოთ:  555 54 80 54 ოლეგ კაციტაძე.

ხარაგაულში 
საგაზაფხულო 

სამუშაოები   დაიწყო

ხარაგაულის მუნიციპალიტეტის მერიის ეკონომი-
კისა და ქონების მართვის სამსახური არის ხარაგაულის 
მუნიციპალიტეტის მერიის სტრუქტურული ერთეული, 
რომელიც უზრუნველყოფს ეკონომიკური განვითარების 
მუნიციპალური პროგრამების შემუშავებას, განხორცი-
ელებასა  და მუნიციპალიტეტის ქონების მართვას.

სამსახური თავის საქმიანობას წარმართავს მოქმედი 
კანონმდებლობის, მერიის დებულების, ამ დებულებისა 
და მუნიციპალიტეტის სხვა სამართლებრივი აქტების 
შესაბამისად. სამსახურის კომპეტენცია და საქმიანობის 
წესი განისაზღვრება სამსახურის დებულებით, რომელ-
საც მერის წარდგინებით ამტკიცებს ხარაგაულის მუნი-
ციპალიტეტის საკრებულო. 

სახელმწიფო საკუთრებაში არსებული უძრავი ქო-
ნების მუნიციპალიტეტის საკუთრებაში გადმოცემის, 
საჯარო რეესტრში რეგისტრაციისა და მისი შემდგომი 
გამოყენების შესახებ 2018 წლის სექტემბრიდან დღემდე.

ხარაგაულის მუნიციპალიტეტის მერიის დასაბუ-
თებული მოთხოვნის საფუძველზე დამატებითი ქონების 
სახით ქონების მართვის სააგენტოს მიერ გადმოცემულია 
ორი ობიექტი: 

სოფელ უბისაში 49 კვ.მ არასასოფლო-სამეურნეო 
დანიშნულების მიწა და მასზედ მდგარი ნაგებობა (წისქ-
ვილი).

სოფელ ბაბში 610 კვ.მ არასასოფლო-სამეურნეო 
დანიშნულების მიწის ნაკვეთი და მასზედ განთავსებული 
შენობა-ნაგებობა (სარიტუალო დარბაზი).

დარეგისტრირდა სოფელ კიცხში 6 109 კვ.მ არასა-
სოფლო-სამეურნეო დანიშნულების მიწის ნაკვეთი ხარა-
გაულის მუნიციპალიტეტის საკუთრებად (სპორტული 
მოედანი).

დასრულდა სოფელ ნებოძირში 802 კვ.მ არასასოფ-
ლო-სამეურნეო დანიშნულების მიწის ნაკვეთის ხარაგა-
ულის მუნიციპალიტეტის საკუთრებაში რეგისტრაციის 
პროცესი. აღნიშნული მიწის ნაკვეთი დავირეგისტრირეთ 
სოფელ ანეულაში რკინიგზის რეკონსტრუქციის ფარ-
გლებში და დემონტაჟებული სარიტუალო დარბაზის 
მშენებლობისათვის; ნაკვეთი დარეგისტრირდა და გადა-
ცემულია შესაბამის  სამსახურს პროექტის მომზადები-
სათვის;

დარეგისტრირდა სოფელ ისლარში 26453 კვ.მ სა-
სოფლო-სამეურნეო დანიშნულების მიწა,  (მრავალწლიანი 
ნარგავები), შემდგომში სარგებლობის უფლებით გადასა-
ცემად;

სოფელ საღანძილეში მდებარე ორი უძრავი ქონება 
(ს/კ 36.14.34.328 და ს/კ 36.14.34.005) გაერთიანდა  და მი-
ენიჭა ერთი კოდი (ს/კ 36.14.34.379) შემდგომში საბავშვო 
ბაღის ასაშენებლად; მოგეხსენაბათ,  რომ ახალი რეგულა-
ციების გათვალისწინებით,  საბავშვო ბაღის მშენებლობას 
სჭირდება 1 აღსაზრდელზე დაახლოებით 40 კვ.მ ფართი;

2018 წელს საქართველოს ცენტრალურ საარჩევნო 
კომისიას გადაეცა არსებობის ვადით 9 აპრილის ქუჩა 
N 46-ში 23 კვ.მ ფართი (ავტოფარეხი). ამჟამად  მიმ-
დინარეობს შენობის ნაწილობრივი დემონტაჟი მერიის 
შესაბამის სამსახურთან შეთანხმებით.  გაილესება და 
მოპირკეთდება პირველი და მეორე სართულები. პირველ 
სართულზე საკონფერენციო ოთახი განთავსდება, მეორე 
სართულზე – თანამშრომელთა კაბინეტები. 

2018 წლის 28 აგვისტოს ხელი მოეწერა,  ერთის 
მხრივ,  ხარაგაულის მუნიციპალიტეტის მერიასა და,  მე-
ორე მხრივ,  სახალხო უნივერსიტეტთა გერმანული ასო-
ციაციის საქართველოს ფილიალი „თბილისის”  პროექტ-
თა ბიუროს შორის იჯარის ხელშეკრულებას, (პირდაპირი 
განკარგვით საკრებულოს თანხმობით 2018 წლის აგვის-
ტო),  რომლის მიხედვით ხარაგაულის მუნიციპალიტეტმა 
მოიჯარეს გადასცა 10 წლის ვადით დაბა ხარაგაულში 
სოლომონ მეფის ქ. N 19 ა-ში მდებარე 220.05 კვ. მ სა-
რემონტო ფართი.  იჯარის ობიექტი მოიჯარეს გადაეცა 
განათლების ცენტრის ფუნქციონირებისათვის, სადაც 
ადგილობრივ მცხოვრებთ შეეძლებათ, ჩაერთონ  საგან-
მანათლებლო აქტივობებში, სახელობო და პირადი გან-
ვითარების კურსებში, ახალგაზრდულ პროგრამებში და 
მიიღონ სხვადასხვა საგანმანათლებლო მომსახურება.

ამ ეტაპზე ორგანიზაციასთან საკონტაქტო პირის 
ინფორმაციით,  სწავლების დასაწყებად მზად არიან პე-
დაგოგები (ტრენერები). დაინტერესებულ პირებს შეუძ-
ლიათ,  გაიარონ:  მეფუტკრეობის, ხეზე კვეთის. თექის, 
ჭრა-კერვის, ტრადიციული ქართული სამზარეულოს, 
ქსოვის-მაკრამეს, ტრადიციულ-ხალხური საკრავების 
დაკვრის კურსები. ასევე მიმდინარეობს მუშაობა მანქანის 
მართვა-თეორიის შემსწავლელი კურსის შესაქმნელად.

მივმართეთ შპს „ჩინეთის რკინიგზის 23-ე ბიუროს”  
2016 წლის 25 აგვისტოს ხარაგაულის მუნიციპალიტეტ-
თან გაფორმებული შეთანხმების შესასრულებლად, რო-
მელიც ითვალისწინებდა სოფელ ანეულაში 4 099 კვ.მ მი-
წის ნაკვეთზე გვირაბიდან გამოტანილი ქანების განთავ-
სების შემდგომ, სპორტული მოედნის მოწყობას. ჩინური 

კომპანიის და ხარაგაულის მუნიციპალიტეტის მერიის 
შესაბამისი სამსახურის თანამშრომლები ადგილზე უკვე 
იმყოფებოდნენ და უახლოეს დღეებში დაიწყება აქ  სტა-
დიონის მოწყობა.

დასაბუთებული მოთხოვნის საფუძველზე მიმდინა-
რეობს სოფელ ხუნევის ყოფილი საკრებულოს შენობა-ნა-
გებობის ფართის დაზუსტება .

ხარაგაულის მუნიციპალიტეტის ტერიტორიაზე 
გამავალი სარკინიგზო და საავტომობილო გზების  სა-
რეკონსტრუქციო სამუშაოებთან დაკავშირებით მერიის 
კომპეტენციის ფარგლებში სამსახურმა მოამზადა და და-
აყენა სხვადასხვა სახის საკითხები შესაბამის  სამინისტ-
როებში  წამოჭრილი პრობლემების მოგვარების კუთხით. 
ასეთებია:

ეკონომიკისა და ქონების მართვის სამსახურიდან 
2018 წლის აგვისტოს თვეში მომზადდა მიმართვა სა-
ქართველოს გარემოს დაცვისა და სოფლის მეურნეობის 
სამინისტროზე, რომელშიც მერიამ მოითხოვა ნებართვა 
გარემოდან მგლის ინდივიდების ამოღებაზე   მოქმედი კა-
ნონმდებლობით გათვალისწინებული წესით.  მიღებული 
ლიცენზიის შესაბამისად,  2018 წლის 22 დეკემბერს ხარა-
გაულის მუნიციპალიტეტის მერიის შექმნილი ჯგუფებით 
საქართველოს გარემოს დაცვისა და სოფლის მეურნეობის 
სამინისტროს სახელმწიფო საქვეუწყებო დაწესებულების 
გარემოსადაცვითი ზედამხედველობის დეპარტამენტთან 
თანამშრომლობით ჩატარდა გარემოდან მგლის ინდივი-
დების ამოღების ღონისძიებები ღორეშის ადმინისტრაცი-
ული ერთეულის ტერიტორაზე. ხელშეკრულება ძალაშია 
14.08.2019 წლის ჩათვლით და საჭიროების შემთხვევაში 
მუნიციპალიტეტის მერიას კვლავ შეუძლია,  დაგეგმოს 
მსგავსი ღონისძიებები შექმნილი ჯგუფებით.

მოგახსენებთ, რომ ხარაგაულის მუნიციპალიტეტის 
მერიამ 2017 წლის დეკემბერში შეიმუშავა და საკრებუ-
ლოზე დაამტკიცა ხარაგაულის მუნიციპალიტეტის ნარ-
ჩენების მართვის სამოქმედო გეგმა, რომელიც სრულად 
შეესაბამება ნარჩენების მართვის 2016-2030 წლების 
ეროვნულ სტრატეგიასა და 2016-2020 წლების ნარჩენე-
ბის მართვის ეროვნულ გეგმას. ამასთანავე, ნარჩენების 
მართვის კოდექსის შესაბამისად,  მუნიციპალური ნარჩე-
ნების წყაროსთან სეპარირების ვალდებულება ძალაში შე-
დის 2019 წლის თებერვლიდან. აღნიშნული ვალდებულე-
ბის აღსრულების მიზნით (ნარჩენების მართვის ეროვნუ-
ლი გეგმის შესაბამისად ამოცანა 5.1 და 5.2 რომელიც ეხე-
ბა ქაღალდის, მინის, მეტალის და პლასტიკის წყაროსთან 
სეპარირებულად შეგროვების სისტემის ჩამოყალიბებასა 
და შესაბამისი მაჩვენებლების მიღწევას 2020 წლისათვის) 
მიმდინარე წლის აგვისტოს თვეში მერიის ეკონომიკისა 
და ქონების მართვის სამსახურმა იმერეთის გუბერნიასა 
და გარემოს დაცვისა და სოფლის მეურნეობის სამინისტ-
როსთან შეთანხმებით,  შეიმუშავა ნარჩენების წყაროს-
თან სეპარირებისათვის კონკრეტული გეგმა შესაბამისი 
ფინანსური საჭიროებებით. 

ამავდროულად, ეკონომიკისა და ქონების მართვის 
სამსახურმა გუბერნიასთან შეთანხმებით შეიმუშავა მუნი-
ციპალიტეტისათვის სეპარირებული ნარჩენების კონტე-
ინერების და მანქანების ოდენობა და ასევე განსაზღვრა 
ტურისტული ზონების და ურნების განთავსების  წერტი-
ლები.

ეკონომიკისა და ქონების მართვის სამსახურმა მო-
იძია კომპანიები, რომლებიც  მუნიციპალიტეტებს სთავა-
ზობს დასუფთავების გადასახადების პროგრამის დანერ-
გვას, რომელიც ავტომატურადაა ჩართული საქართვე-
ლოში არსებულ 14 საბანკო ორგანიზაციაში. პროგრამის 
მეშვეობით შესაძლებელია აბონენტების ბაზების მართვა 
სხვადასხვა ფილტრაციით და ასევე ავტომატურად ხდება 
გადახდილი თანხების სისტემაში ასახვა. პროგრამა წარ-
მატებით მუშაობს გორის, კასპის და ოზურგეთის მუნიცი-
პალიტეტებში.

აღნიშნული სისტემის მეშვეობით ხარაგაულის მუნი-
ციპალიტეტის ტერიტორიაზე მოხდება როგორც ფიზიკუ-
რი პირებიდან, ასევე იურიდიული პირებიდან მოსაკრებ-
ლის ამოღება,  რაც უზრუნველყოფს ერთიანად და გამარ-
თულად დასუფთავების მოსაკრებლების მობილიზებას 
ადგილობრივ ბიუჯეტში. ეკონომიკისა და ქონების მარ-
თვის სამსახურის მიერ მომზადდა დასაბუთებული მოთ-
ხოვნა.  შესაბამისად,  მუნიციპალიტეტი შეიძენს აღნიშ-
ნულ პროგრამას და გაუშვებს ქსელში უახლოეს თვეებში.

2018 წლიდან დღემდე დასუფთავების და ნარჩენების 
მართვის კუთხით გატარდა სხვადასხვა სახის ღონისძიება  
ა(ა)იპ  „ხარაგაულდასუფთავება კეთილმოწყობასთან” 
ერთობლივი მუშაობით  მოხდა ნარჩენების შეგროვების 
და ტრანსპორტირების ეფექტიანი სისტემის ჩამოყალი-
ბება და დანერგვა, მუნიციპალიტეტის ტერიტორიაზე 
გაცილებით გაუმჯობესდა ნარჩენების შეგროვება, რაც 
განპირობებულია დამატებით შემოტანილი ნარჩენების 
შემკრები კონტეინერებით, რომლებიც დამატებით გადა-
ნაწილდა ადმინისტრაციულ ერთეულებში. ასევე განხორ-

ციელდა არაოფიციალური უნებართვო ნაგავსაყრელების 
ინვენტარიზაცია და მათი სათანადო წესით დახურვა. 

2018 წლის  პირველი იანვრიდან 31 დეკემბრის ჩათვ-
ლით გაფორმდა 19 იჯარის ხელშეკრულება, სულ შემო-
ვიდა 64 500 ლარი და გეგმა შესრულდა გადაჭარბებით 
(დაგეგმილი იყო 30 000 ლარით) მეტობა წინა წელთან 
შედარებით მოხდა 162 %-ით. მსგავსი რაოდენობა ხელ-
შეკრულებებისა არ გაფორმებულა არცერთ საანგარიშო 
წელს. ეკონომიკის სამსახური ამ მხრივ კვლავ აგრძელებს 
მუშაობას, რათა მაქსიმალურად  მოხდეს მუნიციპალი-
ტეტის ბალანსზე არსებული უძრავი ქონების იჯარის 
ფორმით გაცემა. თითოეული გაფორმებული ხელშეკრუ-
ლებით მარტივდება ქონების მოვლა პატრონობა და ასევე 
ბიუჯეტში ხდება იჯარის თანხების ჩარიცხვა.

2019 წლის იანვრის თვიდან დღემდე შემოსულია 
16114 ლარი და ვვარაუდობთ, რომ წლის ბოლომდე გადა-
აჭარბებს 70 000 ლარს.

2018 წლის გეგმით მუხლში ადგილობრივი მოსაკრე-
ბელი დასახლებული ტერიტორიის დასუფთავებისათვის 
განისაზღვრა 40 000 ლარით, მიუხედავად იმისა, რომ 
ეკონომიკისა და ქონების მართვის სამსახურმა მიმართა 
შესაბამის სამსახურს,  რათა მომხდარიყო ამ მუხლის რე-
ალური შედეგების მიხედვით დაგეგმვა, (30 000 ლარამდე) 
რადგან 2017 წელში აღნიშნული მაჩვენებელი დაფიქსირ-
და ხელშეკრულებით წინა წლებში გადაუხდელი თანხების 
მოთხოვნით, გეგმა დარჩა უცვლელი 40 000 ლარი, ხოლო 
შემოსულობებმა ამ მუხლში შეადგინა 31 600 ლარი ( 79 
%).

2019 წლის ადგილობრივი მოსაკრებელი დასახლებუ-
ლი ტერიტორიის დასუფთავებისთვის დაიგეგმა ეკონო-
მიკისა და ქონების მართვის სამსახურიდან მიწოდებული 
ინფორმაციით და განისაზღვრა 30 000 ლარით. 2019 წლი-
დან დღემდე უკვე შემოსულია 9564 ლარი. იანვარ -თებერ-
ვლის თვის გეგმის შესრულების პროცენტული მაჩვენებე-
ლია 193 %. შესაბამისად, აღნიშნულ მუხლის შესრულება 
მოხდება დადებითად.  ასევე გაზრდილი მაჩვენებლებით 
დაიგეგმა 2018 წლის არაფინანსური აქტივების კლების 
მიმართულება, რომელმაც 2018 წლის იანვარ-დეკემბრის  
თვის ჩათვლით შეადგინა 25 400 ლარი. 

2019 წელს კი მუხლში  არაფინანსური აქტივების 
კლება ეკონომიკისა და ქონების მართვის სამსახურიდან 
მიწოდებული ინფორმაციით,  დაიგეგმა 40 000 ლარით, 
ჩატარებული აუქციონებით,  რომლებიც  განხორციელდა 
2019 წლიდან დღემდე ველოდებით 21 000 ლარს მარტის 
თვის ჩათვლით. 

მიმდინარეობს სოფელ ღორეშაში 127 კვ.მ  არასა-
სოფლო-სამეურნეო დანიშნულების მიწის ნაკვეთის რე-
გისტრაცია შემდგომში სარგებლობის უფლების გაცემის 
მიზნით.

მაღალი ინტერესის გამო, სოფელ ვერტყვიჭალაში სა-
ბავშვო ბაღის მშენებლობასთან დაკავშირებით მოგახსე-
ნებთ, რომ ეკონომიკისა და ქონების მართვის სამსახურის 
მიერ მოთხოვნილი იყო სახელმწიფო ქონების ეროვნული 
სააგენტოდან, არსებული საბავშვო ბაღის მიმდებარედ 
1031 კვ.მ არასასოფლო-სამეურნეო დანიშნულების მიწის 
ნაკვეთი, თუმცაღა რეგისტრაციის  პროცესში საქართვე-
ლოს რეგიონული განვითარების და ინფრასტრუქტურის 
სამინისტროს საავტომობილო გზების დეპარტამენტმა 
უარი განაცხადა ხარაგაულის მუნიციპალიტეტის მერიის 
საკუთრებაში მომხდარიყო აღნიშნული მიწის ნაკვეთის 
რეგისტრაცია, მიუხედავად არაერთი დასაბუთებისა და 
შუამდგომლობით მიმართვისა სხვადასხვა უწყების დახ-
მარებით, საგზაო დეპარტამენტი დღემდე იკავებს თავს 
აღნიშნული ნაკვეთის გადმოცემაზე  იმ მოტივით, რომ 
მიმდინარეობს ავტობანის მშენებლობის პროცესი და 
ამავდროულად ნაკვეთი მდებარეობს საავტომობილო 
გზის ღერძიდან 100 მეტრში. ამ პროცესების პარალელუ-
რად, სამსახურმა წერილობით მიმართა დაბა ხარაგაულის 
საგანმანათლებლო რესურსცენტრს, დაეყენებინა საკით-
ხი განათლების, მეცნიერების, კულტურისა და სპორტის 
სამინისტროს წინაშე, რათა გააუქმოს სსიპ სახელმწიფო 
ქონების სააგენტოს მიერ ვერტყვიჭალის საჯარო სკო-
ლაზე სახელმწიფო საკუთრებაში არსებული 1410 კვ.მ 
სასოფლო-სამეურნეო დანიშნულების მიწის ნაკვეთზე 
გაფორმებული სარგებლობის უფლება. აღნიშნული მიწის 
ნაკვეთი ვერტყვიჭალის საჯარო სკოლის მიერ არ არის 
გამოყენებული,  ხოლო სარგებლობის უფლების მოშლის 
შემდეგ ხარაგაულის მუნიციპალიტეტის მერია დააყენებს 
საკითხს სახელმწიფო ქონების ეროვნული სააგენტოს 
წინაშე 1410 კვ.მ მიწის ნაკვეთის ხარაგაულის მუნიცი-
პალიტეტის საკუთრებაში გადმოცემის შესახებ, რომე-
ლიც გააერთიანებს მის მოსაზღვრედ მდებარე არსებულ 
ვერტყვიჭალის მოქმედი საბავშვო ბაღის 848 კვ.მ მიწის 
ფართთან, სადაც განხორციელდება მუნიციპალური გან-
ვითარების ფონდის მიერ მიმდინარე წელს თანამედროვე 
სტანდარტების შესაბამისი საბავშვო ბაღის მშენებლობა.

მიმდინარეობს სოფელ ხიდრის სარიტუალო სახლის 

იჯარით გაცემის მოსამზადებელი სამუშაოები.   სოფელ 
ხიდრის სარიტუალო სახლი აშენდა 2014-2015 წლებში და 
დღემდე თავის დანიშნულებით ვერ ფუნქციონირებს. 

დასრულდა სოფელ ლახუნდარაში მდებარე ხარა-
გაულის მუნიციპალიტეტის საკუთრებაში არსებული 
211141 კვ.მ სასოფლო - სამეურნეო დანიშნულების მიწის 
ნაკვეთის 19 ნაკვეთად დაყოფა და მიენიჭა სათითაოდ 
საკადასტრო კოდი. აღნიშნული მიწის ნაკვეთები წლე-
ბის განმავლობაში თვითნებურად ჰქონდა  მითვისებული 
ადგილობრივ მოსახლეობას. მერიის ეკონომიკისა და ქო-
ნების მართვის სამსახურმა, ხარაგაულის მუნიციპალიტე-
ტის საკრებულოს დეპუტატებთან ერთად,  სოფელ კიცხ-
ში საზოგადოებრივ ცენტრში განახორციელდა მოსახლე-
ობასთან შეხვედრა, მოხდა შეთანხმება, რომ დაყოფის 
შემთხვევაში,  მოსახლეობა მიიღებდა ელექტრონულ აუქ-
ციონზე მონაწილეობას და მიწის ნაკვეთი გადაეცემოდათ 
დროებით სარგებლობაში (იჯარით) მოქმედი კანონმდებ-
ლობის შესაბამისად, რაც გაუმარტივებთ მონაწილეობის 
მიღებას სოფლის მეურნეობის სამინისტროს სხვადასხვა 
პროექტში. დასრულდა აღნიშნული პროცესი, რომელშიც 
მაქსიმალურად იყო გათვალისწინებული მოსახლეობის 
ინტერესები. სამსახურმა აუქციონზე გაიტანა უკვე დაყო-
ფილი მიწის ნაკვეთები, რაშიც მონაწილეობა უკვე მიიღო 
ორმა ადგილობრივმა და აუქციონი კვლავ გრძელდება. 

2019 წლიდან ხარაგაულის მუნიციპალიტეტის მერია 
ჩაერთო ევროკავშირის დაფინანსებულ პროექტ „მერები 
ეკონომიკური ზრდისათვის” (M4EG).  პროექტის ფარგ-
ლებში მზადდება ადგილობივი ეკონომიკური განვითა-
რების გეგმა და იგეგმა მისი განხორციელების გზები. 
ამჟამად მიმდინარეობს აეგგ-ზე (ადგ.ეკონ. განვითარების 
გეგმა) მუშაობა, აღნიშნული ორგანიზაცია მუნიციპალი-
ტეტს უწევს სხვადასხვა სახის დახმარებას აეგგ-ის მომ-
ზადებაში, რომელსაც წარადგენს საკრებულოზე დასამტ-
კიცებლად და ამის შემდგომ  ხარაგაულის მუნიციპალი-
ტეტის მერია ჩაერთვება M4EG-ის თემატური ჯგუფების 
(ბიზნესის ხელშეწყობა, ტურიზმი, სოფლის მეურნეობა, 
საინფორმაციო ტექნოლოგიები, ღვინის ინდუსტრია) მუ-
შაობის პროცესში. 

ასევე  2019 წლიდან,  მუნიციპალიტეტის მასშტაბით,  
მიმდინარეობს დაანონსებული ძირითადი და სასაქონლო 
მატერიალური  საშუალებების ინვენტარიზაციის პროცე-
სი,  რომელსაც ახორციელებს შესაბამისი საინვენტარი-
ზაციო კომისია. კერძოდ, პირველ ეტაპზე განხორციელ-
დება მუნიციპალიტეტის მიერ დაფუძნებული ა(ა)იპ -ების 
ინვენტარიზაცია. ამ ეტაპზე სრულდება ა(ა)იპ „ხარაგა-
ულის კულტურისა და ხელოვნების ცენტრის”  ინვენტა-
რიზაცია.  სრულად მოხდა აღნიშნულ ა(ა)იპ-ში გაერთი-
ანებული ორგანიზაციების ქონების აღწერა,  მოხდა მათი 
ელექტრონულ ცხრილში ასახვა, აღნიშნული ქონების 
დასტიკერება წინასწარ შეძენილი მუნიციპალური გერბის 
მქონე სტიკერით და შესაბამისი კოდით, განისაზღვრა ქო-
ნებებზე პასუხისმგებელი პირები და შესაბამისი მიღება 
- ჩაბარებით მოხდება აღნიშნულ პირებზე ქონების ჩაბა-
რება. ასევე გამოვლინდა აღნიშნულ აიპზე გადაცემული 
აქტივის დანიშნულებისამებრ გამოუყენებლობა, კერძოდ 
სარგებლობის უფლებით გადაცემული მიწის ნაკვეთის. 
შესაბამისად ინვენტარიზაციის დასრულების შემდგომ 
მოხდება სარგებლობის უფლების გაუქმება. მსგავსი სა-
ხით, მუნიციპალიტეტის მასშტაბით,  ინვენტარიზაციის 
ჩატარება არ მომხდარა, პროცესი გრძელდება და  წლის 
ბოლომდე საინვენტარიზაციო კომისია დაასრულებს მუ-
ნიციპალიტეტის ტერიტორიაზე ინვენტარიზაციას. 

მიუხედავად  სამსახურში მიმდინარე პროცესებისა, 
დღემდეა რიგი პრობლემები, რომელთა  გამოსწორება-
ზეც მუდმივ პროცესში მუშაობს, რომელთაგან  შეიძლება 
გამოიყოს;

არასათანადო სტატისტიკური ინფორმაციის ფლობა, 
რაც წარმოადგენს აუცილებლობას, როგორც ადგილობ-
რივი ეკონ.განვითარების გეგმის შემუშავების პროცესში, 
ასევე ინვესტორებთან თანამშრომლობის პროცესში;

სახელმწიფო და მუნიციპალური ქონების განკარ-
გვის გზები, რაც გამოწვეულია სხვადასხვა ბიუროკ-
რატიული ბარიერებით, კერძოდ, მუნიციპალიტეტის 
ტერიტორიაზე გარემოს ზემოქმედებით  ზიანდება სა-
ხელმწიფო საკუთრებაში არსებული შენობა - ნაგებობე-
ბი და მუნიციპალიტეტი ვერ იღებს შესაბამის ზომებს. 
აღნიშნულ საკითხთან დაკავშირებით მერიის შესაბამისი 
სამსახურები მუშაობენ გუბერნიის ადმინისტრაციასთან 
ერთად.

დღემდე არსებობს მუნიციპალიტეტის ბალანსზე არ-
სებული სხვადასხვა დანიშნულების შენობა - ნაგებობები, 
რომლებიც  ვერ ფუნქციონირებს  დანიშნულებისამებრ, 
იქნება ეს სარიტუალო სახლები, თუ სხვა ძირითადი საშუ-
ალებები.  2019 წელს აღდგენილი „სოფლის მხარდაჭერის 
პროგრამა”  მოგვცემს საშუალებას,  მოსახლეობის მხარ-
დაჭერის შემთხვევაში, მოხდეს სარიტუალო სახლების 
დასრულება და მათი ფუნქციონირება.


